
				এই পাতাটির মুদ্রণ সংশোধন করা প্রয়োজন। 
অবদান
নিরাসক্ত হৃদয়ের স্তিমিত এ গৈরিক নদীতে অকস্মাৎ জেগেছিল কি হ্রস্ত, দৃপ্ত কলোল্লাস ; দ্বিধার পাথর ঠেলে তরঙ্গের অসহ উচ্ছাস চেতনার ঘুম ভেঙে ফেটে গেল অজস্র সঙ্গীতে । আবেগের ফেনপুঞ্জ ঝরেছিল বিচিত্র ভঙ্গীতে ; জোয়ারের মুখে সূক্ষ্ম বিচারের ক্ষণ-অবকাশ
ডুবে গেল বিনিঃশেষে ; প্লাবনের ভাঙ্গন-বিলাস মনে হ’ল হয়ত বা সর্বনাশ ঘটাবে চকিতে ।
মিথ্যা হলো সে আশঙ্কা ; বক্ষে পূর্ণতার কলগান সুন্দরের লীলাসঙ্গী সে যে প্রেম অনির্বচনীয় ! তোমার উষর মরু-হৃদয়ের দীর্ণ মৃত্তিকায় বয়ে গেল বস্তা সম তরঙ্গিত সহস্র ধারায় ;– মুক্তির আশ্বাস-অর্থে রেখে গেল তার সৌম্যদান ; সহসা হলো সে মাটি শু্যামল তৃপ্তিতে রমণীয়।

	        এই পাতাটি অন্য কোনো ভাষায় উপলব্ধ নয়।

